
Sve  strane  treba  da  ostanu
angažovane:  napredak  u
restrukturiranju  policije
mora se nastaviti
Ambasadori  zemalja  članica  Upravnog  odbora  Vijeća  za
implementaciju mira istakli su važnost policijske reforme. To
je ključni preduvjet za integraciju u EU. Građani ove zemlje
zaslužuju potpuno funkcionalnu i efikasnu policiju.

Upravni odbor je naglasio koliko je važno da sve strane ostanu
potpuno  angažovane  u  radu  Direkcije  za  reformu  policije.
Upravni odbor je podržao Mišljenje koje je Direkcija usvojila
u srijedu prošle sedmice. Izrazili su žaljenje što odluku nije
bilo moguće donijeti konsenzusom, no konstatovali su da je
većinska odluka o kompromisnoj verziji teksta donesena tek
nakon  što  su  iskorištene  sve  mogućnosti  pregovaranja.
Komentari Republike Srpske uvršteni su u finalni tekst. Sve
zainteresovane strane trebale bi omogućiti Direkciji da obavi
svoj tehnički posao bez neprikladnog miješanja.

Vrijeme  prolazi.  Pregovori  o  stabilizaciji  i  pridruživanju
također. Reforma policije ključni je preduvjet za taj proces.
Sve strane u BiH moraju biti svjesne ozbiljnih posljedica koje
bi građani i privreda snosili ukoliko bi se povukli potezi
koji bi usporili ili prekinuli proces policijske reforme.

